
Adroddiad i’r:    Pwyllgor Archwilio Partneriaethau 
 
Dyddiad y Cyfarfod:   5 Mehefin 2014 
 
Aelod/Swyddog Arweiniol:  Pennaeth y Gwasanaethau Plant a Theuluoedd 

Aelod Arweiniol Gofal Cymdeithasol – 
Gwasanaethau Oedolion a Phlant  

 
Awdur yr Adroddiad:  Rheolwr Prosiect, Diogelu 
 
Teitl:  Diweddariad gan Fwrdd Lleol Diogelu Plant 

1. Am beth mae’r adroddiad yn sôn?  

 
1.1 Mae Bwrdd Lleol Diogelu Plant Conwy a Sir Ddinbych (BLlDP) yn datblygu a 

monitro cynllun busnes bob blwyddyn.  Mae cynllun 2013-14 ynghlwm â’r 
adroddiad eglurhaol hwn.    

 
1.2 Yn y cyfarfod ar 7 Tachwedd 2013, gofynnodd y Pwyllgor fod y BLlDP yn 

dadansoddi data a thueddiadau a nodwyd yn 2013/14 i nodi pa ddulliau a 
weithiodd yn dda a pha rai nad oeddent yn llwyddiannus.   

 
2. Beth yw’r rheswm dros lunio’r adroddiad hwn?  
 
2.1 Yn ei gyfarfod ar 7 Tachwedd 2013, gofynnodd y pwyllgor am adroddiad 

pellach i fonitro llwyddiant a pherfformiad y BLlDP o ran darparu eu 
blaenoriaethau allweddol ar gyfer 2013/14 a darparu gwybodaeth ar ei 
flaenoriaethau allweddol ar gyfer 2014/15. Dyma’r adroddiad hwn.   

 
3. Beth yw'r Argymhellion? 
 
3.1 Bod y Pwyllgor yn archwilio’r adroddiad ac yn gwneud argymhellion am 

unrhyw faterion sy’n codi.   
 
4.  Manylion yr Adroddiad 
 

4.1  Cynllun Busnes BLlDP (cynllun busnes yn atodiad 1)  

4.1.1 Mae Blaenoriaethau 1 i 4 o gynllun busnes y BLlDP yn cael eu gweithredu’n 
rhanbarthol.  Roedd y bwrdd yn derbyn diweddariadau rheolaidd gan 
swyddogion arweiniol rhanbarthol yn  ystod y flwyddyn.   

4.1.2 Roedd y cynnydd yn is na’r targed yn erbyn Blaenoriaeth 2 ‘Profiadau a 
chanlyniadau yn well ar gyfer plant sydd wedi byw, neu sy’n byw gyda cham-
drin domestig drwy ddatblygu cynllun gweithredu lleol ar gyfer cam-drin 
domestig’.    Mae’r BLlDP wedi archwilio nifer o ddulliau i gyflawni’r amcan 
hwn, ond nid oes ganddynt yr hyder fod y mater yn cael ei drin mor gadarn ag 
yr hoffent ar hyn o bryd.   Mae hyn yn cael ei gydnabod fel mater rhanbarthol 



ac fel mater sy’n rhan o nifer o brosesau cynllunio – Diogelu a Diogelwch 
Cymunedol.  

4.1.3 Mae’r BLlDP wedi cynnal cyfrifoldeb ar gyfer blaenoriaethau 5 a 6, ac eto, 
roedd y Bwrdd yn monitro cynnydd yn erbyn ei amcanion ym mhob cyfarfod y 
Bwrdd.  

4.1.4 Blaenoriaeth 5: i ddatblygu ‘Protocol ar y cyd mewn perthynas â diogelu plant 
a phobl ifanc sy’n cael eu heffeithio gan oedolion sy’n edrych ar ddelweddau 
anweddus o blant’.  Gwnaed cynnydd da gan Wasanaethau Cymdeithasol 
Plant Conwy a Gwasanaeth Prawf Cymru wrth ddatblygu’r protocol hwn.  
Cyflwynwyd y protocol cyflawn hwn i’r Grŵp polisïau a gweithdrefnau 
rhanbarthol, lle y’i cydnabuwyd fel blaenoriaeth i’w fabwysiadu ledled y 
rhanbarth yn ystod 2014/15.   

4.1.5  Blaenoriaeth 6: ‘Ymdrin â materion a godwyd drwy broses hunanasesu, yn 
bennaf pan fydd perfformiad yn is na band 2’. Roedd y cynnydd yn is na’r 
targed ar nifer o amcanion o fewn y flaenoriaeth:   

6a ‘Risgiau i blant gan staff anniogel wedi’u lleihau oherwydd bod BLlDP 
yn mabwysiadu a hyrwyddo arferion da mewn cyflogaeth ddiogel.’    Roedd 
cynnydd ar ei hôl hi ar gyfer yr amcan hwn oherwydd nad oedd grŵp gorchwyl 
cyflogaeth ddiogel yn gallu cyfarfod.  Y rheswm am hyn oedd ymrwymiadau 
gwaith aelodau’r grŵp gorchwyl.   Mae’r Bwrdd yn cydnabod bod angen parhau 
â’r mater hwn, er efallai y gellir ei reoli’n briodol ar lefel ranbarthol.  

6c ‘Bod y Grŵp Rheoli Strategol yn ystyried y ffordd orau o arddangos 
gwelliant yn y canlyniadau ar gyfer plant sy’n derbyn gwasanaethau amddiffyn 
plant' yn cael eu marcio’n ‘GOCH'.   Er bod y Grŵp Rheoli Strategol wedi 
ystyried yr adroddiad, y targed erbyn mis Mawrth 2014, oedd bod gwelliannau'r 
canlyniadau ar gyfer plant sy’n derbyn gwasanaethau amddiffyn plant yn cael 
eu harddangos, ac nid dyma’r achos ar ddiwedd y flwyddyn.   

6d ‘Cyfrannu at ddatblygiad Bwrdd Rhanbarthol Diogelu Plant GC’.  Mae’r 
BLlDP wedi bod yn gefnogwr brwd o’r Bwrdd Rhanbarthol, sy’n cael ei gadeirio 
gan Gyfarwyddwr Gwasanaethau Cymdeithasol Conwy.   Fodd bynnag, y 
targed ar gyfer y BLlDP oedd ystyried yr adroddiad gwerthuso gan Brifysgol 
Sheffield, ac ni wnaed hyn o fewn yr amserlen arfaethedig.   Ers hyn mae’r 
adroddiad wedi’i rannu a defnyddiwyd y canfyddiadau fel gwybodaeth ar gyfer y 
cynigion diwygiedig, sy’n cael eu cynnwys yn yr adroddiad ar y rhaglen hon.   

 

4.2 Blaenoriaethau Allweddol 2014/15  

4.2.1 Mae BLlDP Conwy a Sir Ddinbych wedi ystyried sefydlu blaenoriaethau yn y 
diwrnod i ffwrdd ym mis Ionawr 2014, ond cydnabuwyd fod y mater a ydynt yn 
cael eu sefydlu’n lleol neu’n rhanbarthol angen ei ddatrys cyn y byddai’n 
ddefnyddiol gosod rhaglen ar gyfer y flwyddyn sydd i ddod.  

4.2.2 Roedd y rhyngwyneb rhwng trefniadau diogelu rhanbarthol a lleol yn destun 
adroddiad y Cabinet ar 24 Mehefin 2014. Mae’n cynnig fod y lefel Rhanbarthol 
yn Fwrdd Diogelu Plant Statudol a’r ardaloedd lleol, yn ein hachos ni Conwy a 
Sir Ddinbych yn Grŵp Darparu Diogelu.  



4.2.3 Ar ôl cytuno a’r weledigaeth strategol sy’n dechrau datblygu ar lefel 
rhanbarthol bydd yn arwain at weithgareddau lleol ar gyfer ardal Conwy a Sir 
Ddinbych.    Mae’n gyfnod o newid sylweddol ond mae rheolaeth weithredol y 
rhaglen Ddiogelu yn parhau i fod yn flaenoriaeth ac ni chaniateir effaith 
negyddol ar y pontio cyfredol yn ystod y cyfnod hwn o newid.  

4.3 Darpariaeth Effeithiol  

4.3.1  Mae gan y BLlDP amrywiaeth o ddulliau i sefydlu pa mor effeithiol yw 
darpariaeth y rhaglen ddiogelu gan amrywio o archwiliadau achos i adolygiadau 
thematig o arferion, derbyn adborth gan ddefnyddwyr gwasanaeth, rhannu 
gwybodaeth ynglŷn ag anghenion ac amgylchiadau gydag asiantaethau partner gan 
gynnwys archwiliad perfformiad asiantaethau unigol.  Mae’r wybodaeth a geir o’r 
gweithgareddau hyn yn hysbysu rhaglen ddatblygu’r BLlDP ar raglen leol a 
rhanbarthol.  Ar y cyfan mae hyder bod y system yn gweithio'n dda yn ei dulliau i 
ddiogelu fodd bynnag mae ymrwymiad at ddatblygiad a gwelliant parhaus.  

 
5. Sut mae’r penderfyniad yn cyfrannu at y Blaenoriaethau Corfforaethol? 
 
Mae Diogelu Plant yn flaenoriaeth fawr i bawb.  Mae Bwrdd Lleol Diogelu Plant 
effeithiol yn cyfrannu at yr amcan hwn drwy sicrhau bod asiantaethau yn gweithio 
gyda’i gilydd i gadw plant yn ddiogel rhag cam-drin ac amddifadedd.  Mae’r maes 
hwn o waith yn cyfrannu at ganlyniad 7 Cynllun Mawr Sir Ddinbych: cadw pobl yn 
ddiogel.  
 
6. Faint fydd yn ei gostio a sut bydd yn effeithio ar wasanaethau eraill? 
 
Mae'r Bwrdd Lleol Diogelu Plant yn bartneriaeth statudol, ac yn cael ei ariannu gan 
gyfraniadau gan bartneriaid statudol.   
 
7. Beth yw prif gasgliadau’r Asesiad Effaith ar Gydraddoldeb a gynhaliwyd 
am y penderfyniad?  Dylid cynnwys yr Asesiad o Effaith ar Gydraddoldeb a 
gwblhawyd fel atodiad i’r adroddiad. 
 
 Bydd unrhyw newidiadau i wasanaethau sy’n deillio o ganlyniad i weithgarwch neu 
benderfyniadau’r BLlDP yn cael eu gweithredu gan asiantaethau cyfansoddol, lle y 
bydd Asesiad o Effaith ar Gydraddoldeb yn cael ei gyflawni.   
 
8. Pa ymgynghoriadau a gynhaliwyd gydag Archwilio ac eraill?  
 
Mae’r adroddiad hwn yn fecanwaith er mwyn ymgynghori ag archwilio.   
 
9. Datganiad y Prif Swyddog Cyllid 
 
Mae'r Bwrdd Lleol Diogelu Plant yn bartneriaeth statudol, ac yn cael ei ariannu gan 
gyfraniadau gan bartneriaid statudol.  Bydd yn rhaid ystyried goblygiadau costau 
camau gweithredu sy’n deillio o’r Cynllun Busnes ar wahân.  
 
10. Pa risgiau sy’n bodoli ac a oes unrhyw beth y gallwn ei wneud i'w 
lleihau? 
 



Y risg mwyaf i’r BLlDP a’r awdurdod lleol yw perygl digwyddiad difrifol sy’n canfod 
bod y BLlDP neu un neu fwy o’u hasiantaethau partner wedi methu yn eu dyletswydd 
i ddiogelu plant.  Ym myd gofal cymdeithasol nid oes y fath beth a dim risg, mae 
gwaith y BLlDP yn anelu i sicrhau fod yr asiantaethau partner yn cymryd pob cam 
rhesymol i ddiogelu plant.  
 
11. Pŵer i wneud y Penderfyniad 
 
Mae Adran 4.24 o ganllawiau Llywodraeth Cynulliad Cymru ‘Diogelu Plant: Gweithio 
gyda’n Gilydd o dan Ddeddf Plant 2004’ yn nodi:  

“Dylai bod pob awdurdod lleol yn arwain y cyfrifoldeb i sefydlu a gweithredu Byrddau 
Lleol Diogelu Plant yn effeithiol, er mai asiantaethau cyfansoddol sy'n gyfrifol am 
gyfrannu'n llawn ac yn effeithiol at waith y BLlDP”  

Mae dyletswyddau a phwerau archwilio mewn perthynas â monitro gwaith y BLlDP 
wedi’u hamlinellu yn Erthyglau 6.1 a 6.3.4 (d) o Gyfansoddiad y Cyngor.  

 

Swyddog Cyswllt: 

Rheolwr Prosiect Diogelu 

Rhif Ffôn:  07768 043315 

 


